
ԱՄՓՈՓԱԹԵՐԹ
«ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔԻ ՆԵՐԴՐՈՒՄԱՅԻՆ ԾՐԱԳԻՐ – ԾՐԱԳԻՐ 3-Ի ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ԵՎ ՇԻՐԱԿԻ ՄԱՐԶԵՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ ՀՀ ֆինանսների նախարարություն
	01/11-4/9274-2026

	
	10․04․2026թ․

	Ի պատասխան Ձեր սույն թվականի մարտի 30–ի N ԴԽ/34/11506-2026 գրության՝ ՀՀ ֆինանսների նախարարությունն ուսումնասիրել է «Հյուսիս-հարավ ճանապարհային միջանցքի ներդրումային ծրագիր – Ծրագիր 3-ի շրջանակներում Հայաստանի Հանրապետության Արագածոտնի և Շիրակի մարզերի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծի հիմնավորման համաձայն Որոշումից բխող ծախսերը կատարվելու են Հյուսիս-հարավ ճանապարհային միջանցքի ներդրումային ծրագրի Հողերի օտարման և տարաբնակեցման ծրագրի իրականացման համար «Ճանապարհային դեպարտամենտ» հիմնադրամում առկա միջոցների մնացորդի հաշվին:
Նշվել է նաև, որ այդ գումարների առկայությունը պայմանավորված է նրանով, որ ՀՀ կառավարության 12․06․2014թ․ N 603-Ն որոշմամբ «Ճանապարհային դեպարտամենտ» հիմնադրամի իրավանախորդ «Հյուսիս-հարավ ճանապարհային միջանցքի ներդրումային ծրագրի իրականացման» ՊՈԱԿ-ին հատկացվել են համապատասխան ֆինանսական միջոցներ՝ ՀՕՏԾ շրջանակներում վճարումներ կատարելու համար։ ՊՈԱԿ-ի վերակազմակերպման արդյունքում նշված գումարների մնացորդը փոխանցվել է «Ճանապարհային դեպարտամենտ» հիմնադրամին:
Այդ կապակցությամբ առաջարկում ենք Նախագծի հիմնավորումներում բացահայտել, թե ինչ հանգամանքներով է պայմանավորվել «Ճանապարհային դեպարտամենտ» հիմնադրամում վերոնշյալ մնացորդային գումարների առկայությունը, ինչու ՀՀ պետական բյուջեից տրամադրված և նպատակի համար չօգտագործված մնացորդային գումարները շուրջ 12 տարվա ընթացքում չեն վերադարձվել ՀՀ պետական բյուջե, քանի որ գումարները, հիշյալ որոշմամբ հատկացվել են Հյուսիս-հարավ ճանապարհային միջանցքի ներդրումային ծրագրի (Տրանշ-2) շրջանակներում Աշտարակ-Թալին ճանապարհահատվածի հողի օտարման և տարաբնակեցման ծրագրի փոխհատուցման ամփոփ բյուջեի ավելացման համար:
	Ընդունվել է։
Հիմնավորումը լրամշակվել է։

	2․ ՀՀ կրթության, գիտության, մշակույթի և սպորտի նախարարություն
	01/20.1/11086-2026

	
	07․07․2026թ․ 

	ՀՀ կառավարության որոշման նախագծի լրամշակված տարբերակի վերաբերյալ առարկություններ ու դիտողություններ չունի։
Միևնույն ժամանակ տեղեկացնում ենք, որ իրականացվող աշխատանքների ընթացքում անհրաժեշտ է պահպանել հնագիտական եզրակացության մեջ ներառված բոլոր դիտարկումներն ու պայմանները:
	 Ընդունվել է։


	3․ ՀՀ Արագածոտնի մարզպետարանի աշխատակազմ
	01//02253-2026

	
	06․04․2026թ․

	«Հյուսիս-հարավ ճանապարհային միջանցքի ներդրումային ծրագիր–Ծրագիր 3-ի շրջանակներում Հայաստանի Հանրապետության Արագածոտնի և Շիրակի մարզերի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի լրամշակված տարբերակը ներկայացվել էր նաև Թալին համայնքի ղեկավարի քննարկմանը:
Ներկայացված որոշման նախագծի վերաբերյալ Թալին համայնքի ղեկավարի և ՀՀ Արագածոտնի մարզպետի աշխատակազմի կողմից դիտողություններ և առաջարկություններ չկան:
	

	4․ՀՀ շրջակա միջավայրի նախարարություն 
	1/01.8/2880-2026

	
	06․04․2026թ․

	[bookmark: _Hlk184227183]Առարջարկություններ և դիտողություններ չունի: 
	

	5․ՀՀ Շիրակի մարզպետարանի աշխատակազմ
	01//02597-2026

	
	01․06․2026թ․

	Առաջարկություններ և դիտողություններ չկան։
	

	6․Կադաստրի կոմիտե 
	ՍԹ/6658-2026

	
	06․04․2026թ․

	Առաջարկություններ և դիտողություններ չկան։
	

	7․ՀՀ արդարադատության նախարարություն
	/27.1.2/20801-2026

	
	23․04․2026թ․

	«Հյուսիս-հարավ ճանապարհային միջանցքի ներդրումային ծրագիր – Ծրագիր 3-ի շրջանակներում Հայաստանի Հանրապետության Արագածոտնի և Շիրակի մարզերի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի բովանդակության ուսումնասիրման արդյունքում պարզ է դառնում, որ այն անհրաժեշտ է խմբագրել՝ համապատասխանեցնելով «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի կարգավորումներին։ Մասնավորապես՝ «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «զ» պարբերությամբ նախատեսված է, որ հանրության գերակա շահ ճանաչելու մասին կառավարության որոշման մեջ նշվում են նաև օտարման նպատակի իրագործումը սկսելու և ավարտելու վերջնաժամկետները, որի վերաբերյալ կարգավորումները Նախագծից բացակայում են։

	Ընդունվել է։ 
Որոշման նախագիծը լրացվել է (տես՝ Նախագծի 3-րդ կետի 3-րդ ենթակետը)։ 

	8․ ՀՀ վարչապետի աշխատակազմի իրավաբանական վարչություն
	02/12.2/16698-2026

	
	15․07․2026թ․

	1. Նախագծի 4-րդ կետով «Ճանապարհային դեպարտամենտ» հիմնադրամի գործադիր տնօրենին տրվող հանձնարարականը դուրս է սույն նախագծի կարգավորման առարկայի շրջանակներից՝ նկատի ունենալով, որ վերոնշյալ դրույթը արդեն իսկ ամրագրված է օրենքով:
2. Նախագծի 3-րդ կետի 3-րդ ենթակետով օտարման նպատակի իրագործման սկզբի ժամկետ է նշված 2016 թվականի հուլիսի 22-ը, մինչդեռ անհասկանալի է նման ժամկետի սահմանումը:
	1․ Ընդունվել է։ 
Նշված կետը նախագծից հանվել է։






2․ Ընդունվել է։
Նախագծի 3-րդ կետի 3-րդ ենթակետը լրամշակվել է։


	9․ ՀՀ վարչապետի աշխատակամզի տարածքային զարգացման և շրջակա միջավայրի հարցերի
			02/12.2/16698-2026

	
	15․07․2026թ․

	1. Նախագծի 3-րդ կետի`
· 3-րդ ենթակետի համաձայն՝ օտարման նպատակի իրագործման սկզբի համար «2016 թվականի հուլիսի 22» ժամկետ սահմանելը լրացուցիչ հստակեցման կարիք ունի:
· 6-րդ ենթակետի համաձայն՝ օտարվող սեփականության նկարագրության արձանագրության կազմման աշխատանքներն իրականացվում են ՀՀ կառավարության 2010 թվականի սեպտեմբերի 16-ի N 1275-Ն որոշման պահանջներին համապատասխան, մինչդեռ հարկ է նկատի ունենալ, որ «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին» 2026 թվականի փետրվարի 11-ի ՀՕ-28-Ն օրենքից բխող «Հանրության գերակա շահերի ապահովման նպատակով օտարվող սեփականության օբյեկտի նկարագրության արձանագրություն կազմելու կարգը և ժամկետները, նկարագրության արձանագրությունը կազմելիս օգտագործվող տեխնիկական սարքավորումների ցանկը և կիրառման կարգը, արձանագրության կազմման ընթացակարգը, մեթոդաբանությունը, նկարագրության արձանագրության և դրա կազմման համար հիմք հանդիսացած նյութերի պահպանման կարգը և ժամկետները հաստատելու մասին» միջոցառման ընդունման համար Վարչապետի 2026 թվականի մայիսի 7-ի N 416-Ա որոշման հավելվածի 3-րդ կետով ժամկետ է սահմանված 2026 թվականի հունիսի վերջին տասնօրյակ:
Հաշվի առնելով վերոգրյալը՝ հին կարգավորումներից բխող ՀՀ կառավարության որոշմանը հղում տալու անհրաժեշտությունը լրացուցիչ քննարկման կարիք ունի:
2. «Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 2-րդ մասի «գ» կետի համաձայն՝ հանրության գերակա շահ ճանաչելու մասին կառավարության որոշման մեջ նշվում են նաև օտարման ենթակա սեփականության իրավունքի օբյեկտները և օտարվող սեփականությունը նույնականացնող տվյալները (հասցեն կամ գտնվելու վայրը, առկայության դեպքում` հանրության գերակա շահ ճանաչվող տարածքի սխեման, գույքի նկատմամբ սեփականության իրավունքի պետական գրանցման վկայականի տվյալները, կադաստրային ծածկագիրը, ինչպես նաև օտարվող սեփականությունը նույնականացնող բոլոր այլ հասանելի տվյալները,..), մինչդեռ Հավելված N 1-ում օտարման ենթակա սեփականության իրավունքի օբյեկտների հասցեները ներառված չեն:
Առաջարկվում է վերոնշյալ օբյեկտների հասցեները ևս ներառել՝ նկատի ունենալով նաև այն հանգամանքը, որ «Գույքի նկատմամբ իրավունքների պետական գրանցման մասին» ՀՀ օրենքի 2-րդ հոդվածի համաձայն՝ անշարժ գույքի հասցեն վավերապայմանների որոշակիորեն համակարգված համախումբ է, որով միանշանակորեն որոշվում է հասցեավորման օբյեկտի տեղը բնակավայրում և որը պարունակում է առնվազն հետևյալ վավերապայմանները` մարզ, համայնք, ներբնակավայրային աշխարհագրական օբյեկտ (թաղամաս, հրապարակ, փողոց, պողոտա, նրբանցք, անցում, փակուղի, զբոսայգի և այլն), անշարժ գույքի հերթական համար:
Միաժամանակ, հաշվի առնելով, որ «Հանրության գերակա շահերի ապահովման նպատակով սեփականության օտարման մասին» ՀՀ օրենքի 7-րդ հոդվածի 2-րդ մասի «գ» կետի համաձայն՝ ՀՀ կառավարության որոշման մեջ, առկայության դեպքում, նշվում են նաև սեփականության իրավունքի պետական գրանցման վկայականի տվյալները՝ առաջարկվում է վերջիններս ևս ներառել Նախագծում:
	1․ Ընդունվել է մասնակի։
Նախագծի 3-րդ կետի 3-րդ ենթակետը լրամշակվել է։



«Նորմատիվ իրավական ակտերի մասին» օրենքի 27-րդ հոդվածի 1-ին մասի համաձայն՝ եթե նորմատիվ իրավական ակտի որևէ դրույթ կարող է կատարվել միայն այդ նորմատիվ իրավական ակտով նախատեսված այլ նորմատիվ իրավական ակտի ընդունմամբ (․․․), ապա նորմատիվ իրավական ակտի այդ դրույթը գործում է համապատասխան նորմատիվ իրավական այլ ակտն ուժի մեջ մտնելու պահից:
Տվյալ դեպքում՝ «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին» 2026 թվականի փետրվարի 11-ի ՀՕ-28-Ն օրենքից բխող ՀՀ վարչապետի 07․05․2026 թ․ N 416-Ա որոշման հավելվածի 3-րդ կետով սահմանված կարգը դեռ չի ընդունվել, ուստի մինչև նշված կարգի ուժի մեջ մտնելը կիրառելի են ՀՀ կառավարության 2010 թվականի սեպտեմբերի 16-ի N 1275-Ն որոշման պահանջները։ 

















2․ Չի ընդունվել։
«Նորմատիվ իրավական ակտերի» մասին օրենքի 16-րդ հոդվածի 3-րդ կետի 1-ին ենթակետի համաձայն՝ Նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում նշված նորմի կիրառումը պայմանավորված է «կամ» շաղկապով բաժանված պայմաններով։ 
Տվյալ դեպքում «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «գ» կետով սահմանված նորմի կիրառումը պայմանավորված է «կամ» շաղկապող, այսինքն՝ հանրության գերակա շահ ճանաչվելու որոշման մեջ կարող է նշվել կամ օտարվող գույքի հասցեն, կամ գտնվելու վայրը։ 
Տվյալ դեպքում՝ նախագծում ապահովված է օրենքի պահանջը՝ Հավելված N 1-ում նշված է օտարվող գույքի գտնվուլու վայրը (մարզը, համայնքը, բնակավայրը) և հասցեն նշելու անհրաժեշտություն չկա։ 
      Ինչ վերաբերում է օտարվող գույքի սեփականության իրավունքի պետական գրանցման վկայականի տվյալներին, ապա օրենսդիրը սահմանել է, որ նշված տվյալները կարող են ներառվել նախագծում՝ այդ տվյալների առկայության դեպքում։ Տվյալ պարագայում՝ օտարվող գույքի վերաբերյալ փաստաթղթերը հավաքագրվում են նկարագրության արձանագրության կազմման ընթացքում, ուստի հանրության գերակա շահ ճանաչելու մասին որոշման նախագծի ընդունման փուլում սեփականության իրավունքի պետական գրանցման վկայականները ձեռքբերողի, լիազոր մարմնի տրամադրության տակ առկա չեն, ուստի նշված տվյալները հնարավոր չէ ներառել նախագծում։ 

